
Темелко РИСТЕСКИ

ПРАВНИТЕ АСПЕКТИ НА РАКОВОДЕЊЕТО И КОМАНДУ- 
ВАЊЕТО ВО АРМИЈАТА НА РЕПУБЛИКА МАКЕДОНИЈА

Од најстарите времиња па до денес военото раководење било 
предмет на интересирање на воените стручњаци - команданти, воени 
правници, воени социолози, психолози и т.н. Ова е во потполност 
разбирливо ако ce има во' вид ноторниот факт дека одлуките кои ги 
донесувале воените команданти во процесот на раководењето со вое- 
ните единици секогаш биле, cé и ќе бидат најзначајни акти во функ- 
ционирањето на воената организација. Нивниот квалитет и степенот 
на доследноста и упорноста во нивното извршување биле одлучувачки 
за многу победи и порази на бојното поле.

Во најново време военото раководење ce повеќе станува пред- 
мет на интересирање на правната наука. Правните аспекти на воено- 
то раководење ce мошне значаен објект на научната преокупација на 
воените и други правни стручњаци. Во овој реферат ќе дадеме краток 
преглед на содржината на овие аспекти поаѓајќи од социолошката и 
организациска основа на раководењето како процес со специфична ди- 
намика чија ефективност и ефикасност зависи од неколку основни 
принципи. Потоа ќе ги анализираме нивните рефлексии на хумани- 
зирањето на раководењето како општествен однос, ce разбира во 
функција на зголемувањето на ефективноста и ефикасноста на Арми- 
јата на Република Македонија како еден од основните подсистеми на 
системот на одбрана на Републиката од надворешна агресија.

1. Раководењето е дејност на старешините и на командите во 
АРМ чија основна содржина е насочувње на организационите едини- 
ци и на поединците во процесот на остварувањето на целите на Арми- 
јата.1 Тоа е сложена дејност. Го сочинуваат повеќе активности. Тие ce: 
планирањето, организирањето, командувањето, координацијата и кон- 
тролата.

Командувањето е основна активност на раководењето. Тоа ce 
состои од издавање на задачи на потчинетите единици и органи. Овие

1. Види, д-р Бранислав Јовановиќ, „Увод y теорију војног руковоѓења“, Војноиздавачки 
завод, Београд, 1984, стр. 8.

задачи ce издаваат во пропишана форма како наредби, заповеди ди- 
рективи и сл. Издавањето на задачи може да биде усмено и писмено, 
односно посредно и непосредно.

Преку командувањето непосредно ce извршуваат целите на 
раководењето. Со него објектите на раководењето (извршителите на 
задачите) ce преведуваат од статичка во динамична состојба чиј краен 
резултат треба да биде извршувањето на поставените цели. Без коман- 
дувањето, другите активности на раководењето не би имале смисла. 
Поради тоа раководењето и командувањето всушност претставуваат 
дијалектичко единство ка општото и посебното и едно без друго не 
можат ниту да ce остваруваат, ниту пак да ce замислат.

Раководењето и командувањето со АРМ го остваруваат Прет- 
седателот на Републиката како врховен командант на вооружените 
сили 2 и командите на воените единици и управите на воените установи. 
Тоа треба да овозможи извршување на задачите во АРМ во мир и во 
војна.3

Ефикасно извршување на задачите на АРМ може да обезбеди 
само она раководење и командување кое е единствено, постојано, 
еластично, ефикасно, оперативно и сигурно. Овие атрибути ги одреду- 
ваат приндипите на раководењето и командувањето.

Принципот на единство обезбедува ефикасно и рационално на- 
сочување на сите напори на општеството во целост и на Армијата по- 
себно во подготвувањето и водењето на вооружената борба и на бор- 
бените дејства за одбрана на независноста и територијалниот интег- 
ритет на Републиката. Единството на раководењето и командувањето 
ce постигнува со јасно дефинирање на надлежностите, правата и одго- 
ворносите на сите команди и управи на единиците и установите на 
АРМ почнувајќи од Врховната команда па до најниските воени орга- 
низациски состави. Во врска со ова можеме да кажеме дека функцио- 
налното единство на раководењето и командувањето го обезбедува 
Претседателот на Републиката како Врховен командант на вооружен- 
ите сили преку надлежните воени старешини кои што стојат на чело 
на воените организациски состави подредени во хиерархиски орга- 
низираниот систем на воена организација на АРМ како организацис- 
ки состав од стратегиско ниво кого го сочинуваат воени организацис- 
ки состави од оперативно и тактичко ниво.4 Според тоа можеме да

2. Види чл. 79 став 2 од уставот на Република Македонија
3. Според Законот  за одбрана (чл. 20) основна задача на Армијата во мир е да ce под- 

готвува и оспособува за водење на вооружена борба и борбени и други дејства во воена состој- 
ба. Понатаму, според член 21 од овој закон, таа ce организира и подготвува во мир заради ост- 
варување на нејзината уставна функција во војна. Уставната функција на Армијата ja одредува 
член 122 од Уставот, според кој В ооруж ените сили (А рмијата) на Република М акедонија го 
штити територијалниот интегритет и независноста на Републиката.

4. Воени организациски состави од оперативно ниво ce корпусите и други на нив слично 
димензионирани организациски состави. Воени организациски состави од тактичко ниво ce воен- 
ите единици - одделение, вод, чета (батерија), баталјон (дивизион), полк, бригада и дивизија.

кажеме дека внатрешните односи во системот на раководењето и ко- 
мандувањето со Армијата ce заениваат на едностарешинство и на цврс- 
та субординација на воени старешини - командири и команданти.5

Едностарешинството е основа на дврстата воена субродинациј а. 
Тоа ce обезбедува со одредување на еден старешина на чело на секој 
воен организациски остав кој ja носи целокупната одговорност за доне- 
сените одлуки при употребата на единиците што го сочинуваат сос- 
тавот. Неговото право да одлучува за употребата на единиците и него 
вата одговорност за донесените одлуки и за нивната реализација ce 
неделиви. Како командант, во постаиката за одлучување, тој најчес- 
то ce служи со стручната помош на штабните стручњаци-офицери од 
разни специјалности. Тие вршат стручни анализи врз основа на кои му 
даваат предлози за употеба на специј ализирните делови на воениот ор- 
ганизациски состав со којшто тој командува. Своите одлуки тој ги реа- 
лизира преку нему потчинетите старешини во линискиот систем 6 на 
воено раководење и командување кој низ историјата на воената орга- 
низација ce потврдил како најефикасен.

Принципот на постојаност подразбира непрекинато остварување 
на командувањето со Армијата, како во мир, така и во војна. Тоа бара 
соодветна кадровска екипираност на воените команди и техничка 
опременост на воените единици со современи комуникациски средства 
кои што ќе овозможат постојан проток на информациите на линија 
претпоставен потчинет и обратно, како и размена на инфромации по 
хоризонтала меѓу воените единици од ист ранг во рамките на еден или 
повеќе воени организациски состави.

Принципот на еластичност подразбира способност на командите 
на воените организациски состави својата работа брзо да ja адаптираат 
на промените на ситуацијата во окружувањето што на раководењето 
и командувањето треба да му овозможи непрекинато функционирање 
и во најсложените воени услови и околности.

Принципот на ефикасност подразбира делотворно раководење 
и командување со воените организациски состави кое ќе овозможи ос- 
тварување на нивните задачи со минимални човечки загуби и со мини- 
мум на утрошени средства и време. Ефикасноста во раководењето и 
командувањето ce постигнува со постојано следење и темелни процен- 
ки на ситуацијата кои ce основа за квалитетно и навремено донесување 
на одлуките.

Тесно поврзан со принципот на ефикасност е принципот на опе- 
ративност чија примена подразбира брзо и адекватно реагирање на 
воените органи за раководење и командување на настанатите промени

5. Според точка 30 од П равилот за службата на АРМ , стареш ините на единиците зак- 
лучно со чета ce командири a старешините на повисоките единици ce команданти.

6. Во линискиот систем на раководењ е односите ce засниваат на хиерархија на 
раководителите поврзани по вертикална линија од најнискиот до највисокиот по ранг.

на околностите во окружувањето со соодветни наредби и заповеди из- 
дадени врз основа на претходно донесени одлуки.

И најпосле, принципот на сигурност во раководењето и коман- 
дувањето бара обезбедување на противелектронска заштита на ин- 
фромациските комуникации, криптозаштита на инфромациите и 
физичко обезбедување на командите и на системите за врски.

Од ова може да ce заклучи дека раководењето и командувањето 
е однос помеѓу два субјекта. Тие ce субјектот којшто раководи и ко- 
мандува и субјектот со којшто ce раководи и командува. Пошироко 
гледано, тоа е однос меѓу луѓето во воената организација кои ce 
наоѓаат на разни скалила во хиерархиски поставениот систем на воени 
органи. Значи, тоа е општествен однос со специфична, во висок сте- 
пен изнијансирана структура. За разлика од останатите општествени 
односи тоа е во голема мерка бирократизирано, технократизирано a 
со самото тоа и дехуманизирано. Во него најмногу доаѓа до израз 
надредената положба на субјектот којшто раководи и командува-прет- 
поставениот старешина во однос на субјектот со којшто ce раководи и 
командува - потчинетиот. 7 Потчинетиот е тој којшто најчесто треба 
само да слуша и да извршува со минимални или никакви можности да 
влијае на одлучувањето на претпоставениот. Имајќи го ова во вид 
нормативното регулирање на општествените односи во Армијата со 
помош на правни норми треба да овозможи раководењето и коман- 
дувањето да ce хуманизира согласно со општите трендови во совре- 
мениот менаџмент.

2. Правните основи на раководењето и командувањето во АРМ 
ce содржани во Уставот на Република Македонија, во Законот за 
одбрана и во Правилото за службата во АРМ.

Уставот на Република Македонија не навлегува пошироко во 
нормативното регулирање на проблематиката на раководењето и ко- 
мандувњто. Тој за тоа содржи само една одредба. Тоа е одредбата на 
член 79 став 2 со која е пропишано дека Претседателот на Републиката 
е Врховен командант на вооружените сили.

Според Законот за одбрана (член 15), Претседателот на Републи- 
ката, во своја надлежност во однос на Армијата има повеќе работи. 
Така тој пропишува организација и формација, донесува документи за 
развој; одлучува за опремувањето и оспособувањето; донесува доку- 
менти за употреба; наредува мобилизација; наредува употреба; 
пропишува начин на командување; донесува одлуки за изведување на 
вежбовни активности; поставува старешини на формациски места ге- 
нерали и унапредува и разрешува генерали; донесува правила и други

7. Според точка 29 став 2 од Правилото за службата во АРМ, претпоставен е оној кој врз 
основа на закон и други прописи е овластен да раководи и командува со воена единица или установа, 
односно со лицата на служба во нив. Другите лица во таа единица и установа ce потчинети.

акти што ce однесувааат на вооружената борба, мобилизацијта, обука- 
та и употребта на Армијата, внатрешниот ред и дисциплината и 
односите во вршењето на воената служба во Армијата и доделува од- 
ликувања и други признанија на припадниците на Армијата. Овие ce 
работи што ja сочинуваат содржината на функцијата на Врховен ко- 
мандант во нејзината најкласична форма.

Функцијата на раководењето и командувањето како правен од- 
нос Законот ja одредува со одредбата на член 24. Според оваа одредба 
основата на овој правен однос ja сочинуваат единството во команду- 
вањето при употребата на силите и средствата, едностарешинството и 
обврската за извршување на одлуките и наредбите на претпоставениот 
старешина.

Единството во командувањето при употребата на силите и сред- 
ствата произлегува од принципот на единство во раководењето и ко- 
мандувањето и претставува негова материјализација во процесот на 
извршувањето на обврските на Армијата пропишани со Уставот и За- 
конот. Тоа, како што веќе можевме да заклучиме, најефикасно ce 
постигнува низ инокосното раководење и командување со воените 
единици кое ce остварува со примена на едностарешинството во про- 
цесот на одлучувањето и во поглед на одговорноста за извршување- 
то на одлуките и наредбите на претпоставените старешини.

Извршувањето иа одлуките и наредбите на претпоставените 
старешини е законска обврска на секој припадник на Армијата. Тоа е 
основа за успешно одвивање на животот и работата во Армијата и за 
извршување на задачите и обврските на нејзините припадници и на 
воените единици и установи 8. Со цел да обезбеди квалитетно извршу- 
вање на наредбите, Правилото за службата пропишува обврска на 
потчинетите да ги извршуваат наредбите без приговор, потполно, 
точно и на време. Но Правилото ги штити потчинетите од технобиро- 
кратско однесување на одделни претпоставени старешини при изда- 
вањето на наредби со тоа што пропишува обврска на претпоставениот 
старешина при издавањето на наредба да води сметка за нејзината ре- 
алност и за можностите за нејзино извршување.9 Оваа одредба треба 
да ja исклучи можноста од издавање на наредби кои немаат основа во 
објективната стварност и пред кои не стојат објективни околности за 
нивна реализација.

Со цел да ги заштити потчинетите и воената служба од незако- 
нити наредби, Законот за одбрана со одредбата на член 24 став 2 им- 
перативно пропишува дека не ce извршуваат наредбите на претпос- 
тавениот старешина чии извршување претставува кривично дело. 
Правилото за службата (точка 33 став 3) оди подалеку од оваа наредба

8. Види точка 32 од П равилото за службата во АРМ.
9. Види исто точка 35.

и пропишува обврска на потчинетите кога примаат ваква наредба вед- 
наш да го известат повисокиот претпоставен старешина или стареши- 
ната кој е постар по чин односно положба од лицето што ja издало вак- 
вата наредба и изречно да го одбијат извршувањто на наредбата.

3. Хуманизацијата на општествените односи во АРМ ja намет- 
нува потребата од воспоставување на висок степен на законитост во 
раководењето и командувањето. Тоа е во согласност со владеењето на 
правото како една од темелните вредности на уставниот поредок на 
Републиката. Остварувањето на законитоста во раководењето и ко- 
мандувањето во АРМ не би имало своја општествена оправданост ако 
не е насочено кон воспоставување на хумани односи меѓу нејзините 
припадници, посебно на реладијата претпоставени - потчинети.

За остварување на законитоста во раководењето и команду- 
вањето во АРМ неопходно е да ce воспостави рамнотежа меѓу права- 
та и обврските на нејзините припадници. Во врска со ова може да ce 
консгатира дека на пониските хиерархиски нивоа кај припадниците на 
Армијата преовладуваат повеќе обврски. Што ce однесува до правата, 
тие најчесто ce завршуваат со нормативни прокламации во одредбите 
на законите и подзаконските прошси. Патот до нивното остварување 
низ лавиринтите на технобирократиј ата често е мошне тежок и 
неизвесен, што ce разбира, не е во согласност со уставното начело на 
еднаквост на граѓаните прокламирано со член 9 од Уставот ка Репуб- 
лика Македонија. Нарушената рамнотежа меѓу правата и обврските 
без сомнение претставува една од најсуптилните форми на повреду- 
вање на законитоста во армиските редови. Ако кај некој од припад- 
ниците на Армијата преовладуваат правата над обврските - тоа прет- 
ставува привилегија, ако пак кај некој преовладуваат обврските над 
правата, тоа е обесправеност која понекогаш може да премине во 
дискриминациј а.10

Анализирајќи ja одговорноста на припадниците на АРМ во однос 
на извршувањето на работните обврски во службата можеме да зак- 
лучиме дека тие претежно имаат одговорен однос кон работата. По- 
ради тоа, тие со полно право очекуваат да ce воспостави рамнотежа 
меѓу нивните права и обврски во службата и во врска со службата. За 
воспоставување на таа рамнотежа нужно е кај стрешините кои раково- 
дат и командуваат со единциите и установите на АРМ да ce подигне 
нивото на правна култура со тоа што кај нив ќе ce изгради свест дека 
стабилни и хармонични меѓучовечки односи можат да ce воспостават 
и егзистираат само во услови на максимално почитување на закони- 
тоста. Во такви услови секој припадник на Армијата ќе биде свесен де-

10. Генерал - мајор м-р Војислав Шушњар, „Поштовање уставности као један од елеме- 
ната за унапреѓивање меѓуљудских односа“, Зборник „Меѓуљудски односи y JH A “, ССНО , 
Београд, 1977, стр. 522

ка за секое негово право или обврска ќе биде одлучено во потполност 
и согласно со важечките прописи. Тоа кај него ќе створи чувство на 
правна сигурност и висок степен на задоволство со условите за живот 
и работа во Армијата.

Кај органите за раководење и командување во АРМ при 
решавањето за правата и обврските на припадниците на Армијата 
присустна е појавата на делење на работите на значајни и помалку 
значајни. При тоа работите кои што ce сметаат за помалку значајни ce 
решаваат со задоцнување или едноставно не ce решаваат, a работите 
коишто ce сметаат за значајни во најголемиот број на случаи ce 
решаваат во роковите пропишани со Законот. Ваквиот пристап кон 
решавањето за правата и обврските на припадниците на АРМ е 
погрешен и апсолутно неприфатлив кога ce има во вид дијалектичка- 
та законитост според која повеќе мали или ситни (нерешени) работи 
даваат крупна работа или крупен проблем кој редовно доведува до нов, 
често нажалост полош квалитет на општествените односи.11 Од друга 
страна гледано, поделбата на работите по нивното значење, без пос- 
тоење на соодветни нормативноправни мерила за тоа секогаш е суб- 
јективна. Практиката на секојдневниот живот и работа во Армијата и 
надвор од неа редовно ja потврдуваат исправноста на оваа теза. Во врс- 
ка со ова можеме да кажеме дека единствено исправна е поделбата на 
работите на итни и помалку инти. Но и при ваква поделба не смее да 
ce дозволи оние работи коишто не ce итни да ce решаваат по истекот 
на прдвидените законски рокови. При ваквата поделба на работите за 
разбира дека треба многу да ce внимава на тоа работите правилно да 
ce групираат по степенот на итност имајќи го при тоа во вид нивниот 
сооднос со идниот развој на условите и околностите од значење за при- 
падникот на Армијата, како субјект на правниот однос, за чии права и 
обврски ce решава за одредена правна работа.

Во спроведувањето на законитоста во раководењето и коман- 
дувањето значајна улога можат да одиграат правните советници на 
старешините на воените единици и установи. Најистакнато место меѓу 
нив без сомнение завземаат офицерите правни стручњаци. Bo АРМ 
вакви офицери имаме само во формацијата на корпусите (и тоа само 
по еден) што е далеку под стандардите на земјите членки на НАТО во 
кои на спроведувањето на законитоста во раководењето и команду- 
вањето му ce придава големо значење.11 12 Ваквата состојба во нашата

11. Види, Илија Косановиќ, „Дијалектички материјализам“, „Веселин М аслеша“, Сара- 
је в о ,1966, стр. 153 до 156.

12. Во А рмијата на САД офицери стручњаци за воено право има во командите на 
самостојните баталјони и во повисоките команди. Тие ce во улога на правни советници на ко- 
мандантите. - Види, Вуко Гоце Гучетиќ, „Војноправосудни систем САД“, Билтен правне службе 
ЈН А  бр. 3/62 стр. 78 до 80 и материјали за семинарот по воено право на САД, Министерство за 
одбрана, Скопје, март 1996 година.

армија е последица на мошне негативниот однос кон правната служба 
кој ce одликува со присуство на страв од правните стручњаци и на 
широко распространето уверување дека за примена на правото е до- 
волна информираност за неговата содржина која може да ja поседува 
секој што располага или може да располага со отпечатени текстови на 
прописите.

Стравот од правни стручњаци е непосредна последица на несфа- 
ќањето на значењето на законитоста во работењето. Голем број наши 
команданти ce склони кон разни форми на „снајдување“ во работењето 
како начин за брзо извршување на работите и задачите и за решавање 
на проблемите. Тие при тоа не водат сметка дека секое „снајдување“ 
надвор од општествената регулатива претставува појавна форма на 
анархија во општеството и дека зачестеноста на такви „снајдувања“ ja 
зголемува анархичноста во општествените односи и може да доведе до 
состојба на општа анархија. При егзистенција на ваков менталитет на 
правниот сручњак ce гледа како на личност која пречи, која го кочи 
работењето и чија работа не е во функција на ефикасноста на раково- 
дењето и командувањето со воените единици.

Имајќи го во вид rope наведеното нужно е да ce преземат соод- 
ветни образовни и воспитни мерки за брза елиминација на напред наве- 
дените негативни сфаќања во армисктие редови во однос на местото 
и улогата на правните стручњаци во правната поддршка на раково- 
дењето и командувањето. Овие сфаќања без сомнение претставуваат 
најголема бариера за пошироко ангажирање на правните стручњаци 
во АРМ.

4. Законитоста во раководењето и командувањто е во тесна врс- 
ка со воениот морал на припадниците на Армијата.

Воениот морал е социјано - психолошка категорија која ce про- 
јавува како сила на волјата на припадникот на Армијата да ги издржи 
тешкотиите на армискиот живот, непосредно условена од квалитетот 
на животот во општествената средина во која тој живее и работи.13

Доследното спроведување на законитоста во раководењето и ко- 
мандувањето овозможува воспоставување на правичност во меѓу- 
човечките односи на припадниците на Армијата. Правичноста пак, има 
енормно влијание врз подобрувањето на квалитетот на животот на 
Армијата. Нема сомнение дека припадникот на Армијата ќе ja сака 
својата средина ако квалитетот на животот во неа е добар, ако ce 
чувствува сигурен и заштитен, ако средината ja доживува како своја, 
како место за афирмација на неговите лични вредности и за задово- 
лување на неговите интереси. Оној што ja сака својата средина, ce бори

13. Види, Менсур Ибрахимпашиќ, Морал армије, ДСНО, Управа за МПВ, Београд, 1967 
год. стр. 18-50.

за неа, за нејзиното зачувување и за нејзиниот просперитет и е под- 
готвен да издржи големи напори и самоодрекнување за да ги сочува 
стекнатите придобивки. Тој има силна волја која е инспирирана од 
потребата да ce сочуваат тие придобивки. Тој е високо мотивиран да 
истрае низ тешкотиите. Неговиот морал е висок. Доколку пак не ce 
спроведува законитоста во раководењето и командувањето, припад- 
никот на Армијата ќе ce чувствува несигурен, отфлен од средината, по- 
ради што инстиктивно и свесно нема да ja прифаќа како своја и ќе нас- 
тојува да ce ослободи од неа. Во ваков случај, неговите свесни и 
потсвесни реакции ќе бидат насочени спротивно од насоките кои во- 
дат кон целите на раководењето и командувањето.14 Ce разбира дека 
во ваков случај не може да стане зор за висок воен морал на припад- 
никот на Армијата. Поради тоа, органите за раководење и команду- 
вање во АРМ треба да изградуваат во армиските редови односи на 
меѓусебна доверба и почит.15 Тие односи ќе можат да ce изградуваат 
само со почитување на правата на потчинеите во службата и во врска- 
со неа, како и со преземање на пропишаните мерки за нивно оствару- 
вање и заштита. Почитувањето на правата на потчинетиот и грижата 
за нивното остварување во Армијата ce трансформира во почитување 
на неговата личност. Тоа значи грижа за потчинетиот човек, за не- 
говите проблеми, за неговата егзистенција. Во услови на почитување 
на правата на потчинетите внатрешни конфликти во воените колек- 
тиви ce сведуваат на минимум a со тоа на минимум ce сведува и 
трошењето на човечката енергија на тие конфликти. Таа енергија ce 
пренасочува и троши за постигнување на подобри резулати во 
работењето на воените единици и установи. Искуството покажува де- 
ка квалитетот и квантитетот на работните резултати во воените едини- 
ци и установи ce правопропорционални на почитувањто на правата и 
интересите на луѓето и на грижата за нивна заштита од страна на прет- 
поставените старешини. Затоа во АРМ мора да ce изгради високо ни- 
во на почитување и заштита на правата на луѓето кое ќе биде гаран- 
ција за одржување на висок воен морал на секој нејзин припадник, a со 
самото тоа и гаранција за висок воен морал на Армијата во целост.

* * *

Во заклучокот на овие излагања можеме да кажеме дека ра- 
ководењето и командувањето со воените единици и установи е основа 
на организирано функционирање на воената организација. Тоа во 
АРМ го обезбедува динамичкото единство на воената организација 
насочено кон остварување на целите и задачите на Армијата утврдени

14. Види, Абрахам Маслов, Мотивација и личност, Нолит Београд, 1982. стр. 81.
15. Види, Исак Адизес, Овладување со промените, Детра - Скопје 1994, стр. 160 -180.

co Уставот на Република Македонија и со Законот за одбрана. Без 
ефикасно раководење и командување не би можеле да ce остварат 
целите на управната функција во однос на Армијата како потсистем 
на системот на одбраната на Републиката. Основна претпоставка за 
ефикасноста на раководењето и командувањето е неговата засно- 
ваност на Уставот, законите и подзаконските прописи со кои што ce 
регулираат општествените односи во областа на одбраната. Меѓутоа, 
нормативноправната регулираност на раководењето и командување- 
то не е доволна за остварување на законитоста во Армијата. За тоа е 
потребно и почитување на законите и подзаконските прописи што по- 
дразбира висок степен на правна култура на сите припадници на Арми- 
јата a посебно на воените команданти и ефикасна правна поддршка на 
Армијата од страна на офицери дипломирани правници - специјалисти 
за военото право. Со почитувањето на законитоста во раководењето 
и командувањето ќе ce постигне ефикасна заштита и остварување на 
правата и на правните интереси на нејзините припадници. Со тоа ќе ce 
воспостави висок степен на правна сигурност во армиските редови, ви- 
сок квалитет на животот во армисакта средина a со самото тоа и ви- 
сок воен морал на нејзините пирпадници кој е една од основните прет- 
поставки за високата борбена готовноста на Армијата.

Temelko RISTESKI

L E S  A S P E C T  J U R ID IQ U E S  D U  M A N IE M E N T  
E T  D U  C O M M A N D E M E N T  D A N S  L ’A R M É E  
D E  R E P U B L IQ U E  M A C É D O N IE

(Résumé)

Le maniement e le commandement dans l’ARM sont en fonction de 
l’administration. L’efficacité du maniement et du commandement est une 
garantie fondamentale pour réaliser des buts de la fonction administrative dans 
l’Armée. La légalité est une garantie pour un haut degré d’efficacité du 
maniement et du commandement. Leur eficacité est fondeé sur la protection 
des droits des membres de l’Armée. Ce maniement et ce commandement con­
tribuent pour créer un haut degré de contentement avec les conditions de vie 
et de travail chez les membres de l’Armée. Ils élevent leur motivation pour

l’obtention des meilleurs rezultats de travail. A cause de cette chose, la real­
isation de la légalité dans le procès du maniment et du commandement est 
une supposition fondamentale de realisation d’un haut degré de moral mili­
taire des membres de l’ARM est de l’haute preparation beliquese de l’Armée.

